








OR A TIO
IN

VANAM GLORIAM
VA M

EX

PRAEPOSTERA FORTITVDINE
AVC VPANTVR

NONNVLLI
LITERARVM STVDIOSI

III. NON,. DECEMEBR. A. M DCC XXVII.

HABITA
A

D. IO. ZACHARIA PLATNERO, P. P
ACAD. LIPS. h. t. RECTORE.

LITERIS IMMANUELIS TITII





r

7

illltiIEEEEE ſn -ær
 =z
Dũ

æ 2.
rS inntũ: -i 2

 N a ——-—-r:

VIRI
MAGNIFICI, SVC MME REVEREND],
EXCELLENTISSIMI, CONSVLTISSIMI,

EXPERIENTISSIMI, SPSECTABILIS, PRAE-
NOBILISISMI, CLARISSIMI,

ET VOS ACADEMIAE CIVES GENEROSIS-
SIMI NOBILISSIMIQVE,

PATRONI, FPAVTORES, AMICI,
OMNI OBS ERVANTIA, PIETATE, HONORE

COLENDI!

A Loriae ſtudio, laudisque amo-
re optimum quemque tra-

r hi, inter omnes ſatis con-
ſtat, nec exiſtimandum eſt,

animos erigit, confirmat, ad egre-

gia ſacinora accendit, recreat, vitio
laborare, modo ratione procedat, et
modus ipſi conſtituatur. In primis vi-
dendum eſt, vt, Salluſti verbis vtar,
virtutis via ad gloriam graſſemur, niſi
popularem famam et gloriolae vm-
bram, quam honeſtam bonorum exi-
ſtimationem, conſectari malimus. Vm-
bram dixi. Nam ita comparata eſt
laudis dignitas, vt illos, qui eius auidi
ſunt, illamque anxie ſectantur, illudat,
fugiatque; fugientes vero et inuitos
conſequatur. Quam arduum vero ſit
hanc eminentis virtutis laudem, qua
nihil ad omnia tempora vtilius, ni-
hil ad vitam publicam, et priuatam
elegantius inueniri poteſt, ab infuca-
tae gloriae imagine ſecernere, ii no-
runt, qui humanum ingenium, variis,
diuerſiſque inter ſe pugnantibus natu-
rae ſtudiis, cupiditatibuſque, confla-
tum, paulo ſtudioſius examinarunt.
Eos in primis mihi intuenti, qui in hu-
manitatis lirerarum, bonarumque ar-
tium ſtudio verſantur, ſaepe admira-
tionem mouit varius et diſpar prorſus,

nominis celebritatem aucupandi mo-
dus. Videas nonnullos, et niſi me
omnis fallunt, plures, qui ſpretis ſe-
culi, voluptatum, ac vanac gloriae
illecebris, ſeueriori lege proficere au-
dent, et in virtutis, pietatis, et indu-
ſtriae ornamentis omnem laudem poſi-
tam eſſe exiſtimant: quorum egregia
indoles, tanquam lumen aliquod, ob-
ſcuraris ceteris, praelucet, omnium-
que bonorum animos in ſe conuertit
etinuitat: Et ſane optandum eſt, vt
hi in propoſito perſiſtant, alioſque ex-
emplo ſuo erudiant. Non pauci ta-
men reperiuntur., qui inanibus pom-
pis gauiſi, in arduis, vecordia torpi-
di, rerum leniſſimarum ſtudio, quid?
animi prauitatibus omnique vitiorum
opere, in ſummam gloriam ſibi eundum
eſſe arbitrantur. Hominem, natura
ſua incredibili rerum cognoſcenda-
rum ardore flagrare conſtat, quam di-
ſcendi nouaque noſcendi cupidinem,
a teneris vſque annis, ad ſummam ſe-
nectutem increſcere, non raro obſer-
vamus: Quoſdam tamen deprehen-

des, qui inertiſſima ſegnitie languent,
et hebeſcunt, ignauumque hunc tor-
porem cum literarum ſtudio, non ſo-
lum conſiftere poſſe, ſed eundem et-
iam ad illam, a doctrinae moralis ma-
giſtris adeo celebratam animi tran-
quillitatem pertinere, opinantur. Hos
ſaepe diſputantes audias, tempus, quod
edax rerum omnia deftruat, vel ideo
otio conterendum eſſe, plebeii quid-
dam inhaerere in labore, otium nobi-
litatis ſpeciem prac ſe ferre, quare et
eos, qui omni cura operaque in libe-
ralis doctrinae ſtudium incumbunt, ri-
dent, ſtrenuam, quam ipſi curant, in-
ertiam extollunt, et quod mirum vi-
deri poſſit, ex ſummo dedecore tur-
piſſimoque vitio, laudis argumentum
ſibi inueniſſe videntur. Vix tole-
rabilior illorum ſtultitia reputanda eſt,
qui contrarium iter ſeruantes, coeco
imperu ambitioſius in omnem doctri-
nam, omneque artium et literarum ſtu-
dium ruunt, plures diuerſarum rerum
magiſtros 'audiunt, libros multis ſum-
ribus corradunt, nullo obſeruato ordi-

ne legunt, illud ſibi in primis agen-
dum exiſtimantes, vt IouæSeędææ
ſe gerentes, multa oſtentatione de o-
mnibus rebus diſſerere, ſumma cum
contentione de iiſdem, quamuis ie-
june et exiliter, diſputare, et populo-
rem aſſentationem, mirationemque,
conſequi poſſint: De quibus litera-
rum helluonibus, qui omnia ſcire cu-
piunt, conſtat, eos, quando res pu-
blica vitae academicae vſuram poſtu-
lat, omnia profundiſſime ignorare.
Memoriae enim felicitas, crebriorque
vſus, ingenii aciem obtundit, vt quae
nullo ordine, ſoli memoriae mandata
fuerunt, confuſa, turbata, permixta,
proferantur. De iis nihil dico, qui
neglecto omnis corporis cultu, ani-
mum ad intolerabilem ſuperbiam in-
flatum, ſciſſa ac ſordida tunica ve-
lant, et philoſophum ex barba hi-
ſpida iudicandum eſſe putant, quare
ſaepe ſciſilem pannum oſtendunt,
vt ſuperbiae, quac palam proſpiciar,
locus concedatur; quale ſordidum
hominum genus, iam dum vete-

res ſatyrici, et inter hos omnium
princeps, Lucianus, facete admodum
exagitauerunt. Minus etiam illi vlla
commemoratione digni videntur, qui
ferum et agreſtem arrogantiam, non
ſolum oris oculorumque contumacia,
ſed aſpero etiam veſtitu, efferre, omni-
bus quaſi machinis adhibitis, laborant,
et ſic longiſſime ab humanitate et libe-
rali doctrina, cuius tamen nomen pro-
firentur, recedunt: illos notare placet,
qui maſculo et parabili cultu haud con-
renti, nimium venuſtati ſtudent, ac fere
muliebri ornatu incedunt: Quam-
quam enim negandum non ſit, lipera-
lem faciem, er decorum corpus, hu-
iuſque exquiſiriorem paulo ornatum,
omnium fere animos?commouere et ad
ſe trahere; nimium tamen in his rebus
poſitum ſtudi'm, nouaque nomina
veſtium inſolentius conquiſita, corda-
tiorum animos offendunt, qui ſemper
ſuſpicantur, ſubeſſe aliquid leuiratis,
vel veſani amoris, quo hi muliereulas
depereunt, vel Gitones Tryphaeae-
nas illicere putant, quae ipſos molli-

culos alant, et ſuis ſumtibus parſimo- Int

niam parentum ſuſtentent. His ver- I
l

ba Martialis dicta ſunto: Cupias non i
placuiſſe nimis. Dies deficerer, Au- l

l

il
ditores, ſit omnem uxeQirulæv, ſeu

li

ill

 tiſſimi iuuenes, laborant, iam vberius l

illiberalem gloriae cupiditatem, qua
Ijj

optimi ſaepe, et cum maiorum ima-
ill

ginibus, tum ingenii indole, praeſtan-

exponere vellemm. Ne igitur in vos, lJ

Viri iuuenes laudatiſſimi, quos in ocu- ll
ſ

lis ſero, quos flagrantiſſmo amore
amplector, in quorum ſalute, commo-
dis, opportunitatibus, omnem meam
curam defigo, acerbiorem cenſuram
exercere videar, alios praetereo, qui
omne tempus, omnemquc pecuniam
in corpore, vario, et artificioſo motu
exercendo, conſumunt, ingenii vires
negligunt, et opprimunt, nee tamen
vitam ad eertam rationis normam, et
rei militaris, vel aulicae vſum dirigunt;
illos ergo taceo, qui noua, peregri-
naque priſcis, et patriis, ſemper prae-
ferenda exiſtimant, et in nouandi ſtudio
ſibi, non, quod pueri in faba, reperiſſe

videntur, quo reoreuẽè pruritu ſaepe
optimi adoleſcentes ventoſa ſuperbia
intumeſcunt: Nec eos perſequar,
qui recentium prorſus incurioſi, anti-
qua extollunt, res horrida vetuſtate
obſoletas eruunt, vererum dogmata in
omni doctrina ſola proponenda, imi-
tandaque eſſe contendunt: Nec eos
attingam, qui cruda adhue ſtudia in
forum, cathedram, bibliopolium, pro-
pellunt, et ſibi naſcentibus eloquen-
tiam induunt, de quibus praecocibus in-
geniis Quinctilianus, illa non temere
vnquam ad ſrugem peruenire, iam
ſuo tempore pronunciauit; Illos et-
iam praetereo, qui omnem laudem
faſtidioſius contemnunt, ſeque ſem-
per inſra aliorum aeſtimationem imne-
tiuntur, nullam aliam ob cauſam,
quam vt mites, lenes, manſueti vide-
antur aliis, et ab his laudibus cele-
brentur. Pace veſtra licebit in illud
vanae gloriae genus conſiderationem
intendere, quod non pauci ex prae-
poſtera fortitudinis laude ſibi com-
parare audent, qui pugnaces, la-

certoſi, pracualidi malunt: videri,
quam ingenui, moderati, honeſti.
Duo vero mihi facienda eſſe exiſtimo,
primo, vt oſtendam, fortitudinem,
ſeu, vt veteres appellarunt, bellicam
virtutem, niſi conſilio legibuſque
contineatur, vitioſiſimam, homini
neque, et publicae rei pernicioſam,
imo deteſtabilem prorſus eſſe, illos-
que, qui eius impetum iuſto tem-
pore haud frangere norunt, in ciuita-
te haud tolerandos eſſe: Alterum, vt
efficiam, illam efferam animi vim,
qua aliis iniuriam facere, vel acce-
ptam, imo aliquando contumeliis et
ſcelere paratam, propulſare ſolent,
omnium minime cum humanitatis, et
literarum ſtudio conſiſtere poſſe, eos-
que, qui honeſtiſſimis artibus erudi-
ri cupiunt, ab hac feroci arrogantia, et
palaeſtricae fortitudinis oſtentatione
alienos prorſus eſe deberee Nemo
vero mihi, ſpero, vitio vertet, quod
hanc ingentem dicendi materiam ex
aliis ſelegerim: Noſtris iam dum
mentibus infixa ſunt, luctuoſa illa fa-

cinora, quae haud ita pridem, ne-
ſcio vtrum miſerandorum hominum
praecipiti conſilio, an infelici caſu,
fuere commiſſa, quae animos omni-
um intimiori ſenſu penetrarunt. O-
culis enim et mentibus adhue obuer-
ſatur, parentum moeſtiſſimorum plan-
gor, matrum lamentabilis complora-
tio, amicorum Iuctus, ſtudioſae iu-
ventutis laudatiſſimae demiſſus vultus,
et triſte, quo ſe contuebantur, ſilen-
tium; veſter tandem, Academiae Pa-
tres, animus iuſto dolore, indignatio-
ne, miſericordia in varias partes agita-
tus, et fere dilaceratus. Quid de me
dicam? Deum immortalem teſtor,
vix vllum vnquam ſenſum imas adeo
pertentaſſe medullas, quam ille, ad
me, qui vix ad rem noſtram publicam
gerendam acceſſeram, et de laetis au-
ſpiciis noui muneris celebrandis, cogi-
tabam, delatus rumor. Vulnus etiam,
non ſine ſummo dolore, refricatur,
quando cogito, almam noſtiram ma-
trem, Academiam, et florentiſimam
praeſtantiſſmorum iuuenum] coronam,

a male volentiſſimorum hominum, qui
in tanto vicere vngues ſunt, obtrecta-
tione, in odium vocari iniuſtum et
ſummam ex alieno crimine pati iniu-
riam. Quae cum ita ſint, ignoſcetis,
ſpero, Patres Academiae conſcripti;
et Generoſi, Nobiliſſimique literarum
Studioſi, ſi in hac ſolenni panegyri,
qua, more a maioribus relicto, leges ab
iisdem conditae praelegendae ſunt,
quantum in me poſitum eſt, eo allabo-
rauero, vt quo minus futuro tempo-
re, optimi iuuenes in eandem cala-
mitatem trahantur, impediam, et atro-
ciſſimis vitiis, quae ſimulatae virtutis
ſpecie graſſantur, viam ad noſtras mu-
ſas intercludam. Quod ſi hoc dicen-
do conſequi, aut rationibus hanc mei
propoſiti partem perſuadere nequiue-
ro, redundabit tamen haec in me fe-
licitas, quod POTENTISSIMI NO-
STRIREGIS mandatis, muneris à
Vobis, Academiae Proceres, mihi
delati, rationi, meae denique volunta-
ti, quae in vos Academiae ciues pro-
penſſſima eſt, ſatisfacete voluerim;

quare et nullus dubito, vos, eodem
ſauore, quem ſaepe egregium ſenſi, et
me dicentem, eſſe perſecuturos.

Nemo difſfiteri ſuſtinebit, atrociſſi-
ma vitia vt plurimum virtutis radici-
bus niti, iisdemque ali ac ſuſtentari;
hoc vero inprimis contentioſae illi li-
bidini conuenire arbitror, qua plures
incenſi, et inconſideratiſſimae temeri-
tatis pleni, coeco furore, ingente pe-
riculo, nullo fructu, in certamina ruunt,
in aliorum propriaque viſcera ſueui-
unt, vitam, ſauiatem, fortunam, fa-
mam, et quae prima nominanda erat,
aeternam. ſalutem, in praecipitem lo-
cum, ſummumque diſcrimen, com-
mittunt. Inſitum eſt natura omnibus
mortalibus, ſemet ab omni incom-
modo, moleſtia, detrimento, conſer-
vandi ſtudium, quare plagas, vulne-
ra, cicatrices, caedes optare, eſt
omnem humanitatem exuere: Neque
talia quem magis ſibi petere poſſe ego
exiſtimauerim, quam famem, ſitim,
frigus, alioſque, quos omnes horremus,

corporis cruciatus. Itaque non inter-
nis illecebris, quibus ad voluptates con-
citamur, hoc pugnandi deſiderium ena-
ſcitur, ſed adumbratae virtutis imagini,
et gloriolae, quam ſectamur, lenoci-
nio debetur. Saepe miratus ſum,
cur animus in bellando firmior con-
ſtantiorque, aeque ac is ad recte ſaci-
endum compoſitus, eodem virtutis
nomine, a priſcis latini ſermonis con-
ditoribus, fuerit inſignitus: Sed mirari
deſii, quando populi imperiique Ro-
mani, aliarumque gentium celebratiſſi-
marum origines paulo attentius con-
ſideraui, quarum imperia exiguis ini-
tiis profecta, ex bellicoſiſſimis homi-
nibus, alienae opis libertatiſque rapto-
ribus, coaluerunt, et ad ſummam
tandem amplitudinem peruenerunt.
Hi enim populi bellicis laudibus abun-
dantes, in his omne ſtudium,
omnemque gloriam collocauerunt,
cunctaque alia, quae cadere in homi-
nem poſſunt, ſubter ſe habuerunt, o-
mnem virtutem in animi vigore cor-
poriſque robore ponendam eſſe exiſti-

mantes. Acceſſit aliorum adulandi
libido, qua praeualentiorum imperio
ſubiecti, hos magis corruperunt, quo-
rum animos ſuis blanditiis inſolen-
tius, pernicioſa vanitate inflarunt; vbi
et illud dolendum eſt, eodem contagio,
et ſummorum philoſophorum dogma-
ta, quae de virtutum heroicarum prae-
ſtantia conſcripta legimus, fuiſſe infe-
cta. Nec hanc opinionem, tanta anno-
rum ſerie, tanta exemplorum illuſiriſ-
ſimorum varietate confirmatam, radici-
tus euellere cuidam dabitur, niſi con-
ſiderauerit, fortitudinem, animique
conſtantiam, non ex ſua natura, et
propria, qua pollet, indole, pulchram,
laudabilem, ſalutarem eſſe, ſed ex le-
gitimo, moderato, et innocenti ſuo vſu.
Quis enim, auditores, vlla laude di-
gnam cenſebit audaciam, et effrenatam
in alios violentiam hominis furentis,
rabieque agitati? Quis faciem infuca-
tam foeminae proſtitutae, formae ho-
neſtae, mulieris incorruptae, praefe-
rendam putabit? Quis tauri, rabioſum
impetum magis mirabitur, quam leo-

nis intrepidam continentiam? Ita
enim, et corporis, et animi dotes
comparatae ſunt, vt aeque in ſalutem
ac perniciem, aeque in honorem ac
opprobrium, aeque in laudem ac vitu-
perium, ab hominibus conuertantur.
Cur itaque vnius gladiatoria audacia
maiori in pretio habenda erit, magiſ-
que imitanda, quam compoſiti mores,
miteque ingenium probi hominis? Infi-
ciari quidem haud nequiuero, hunc
veſanum gloriae militaris amorem, inter
barbaros ortum, a maioribus propaga-
tum, a philoſophis, hiſtoriarum et
fabularum, ſic dictarum, romanen-
ſium ſeriptoribus auctum, a tyrannis,
qui, vt inſatiabilem regnandi cupidi-
nem explerent, aliorum animos ad hoc
gloriae genus incitare debuerunt, ſum-
mo ſtudio fotum altumque, tam pro-
fundas in omnium animis egiſſe radi-
ces, Vt liceat de integritate, ſanctitate
de veritatis ſtudio, temperantia, ca-
ſtimonia, aliiſque virtutibus dubitare,
baud vero de animi fortitudine; imo
obſeruamus, Vix hominem ommi ſce-

B lere



lere, omnique ſlagitio contaminatiſſi-
mum, in tantam omnibus contemptio-
nem venire, quam ſi quis demiſſiori
paulo, ac timido videatur animo. Illud
tamen praetereundum haud eſt, virtute
hac bellica multos non tam praeditos
eſſe, quam velle videri, quid? ſi
illud exploratiſſimae veritatis eſſe reor,
magniloquos thraſones, qui intoleran-
tiſſime de ſua virtute gloriantur, quan-
do hanc tantopere venditatam virtutem
aliis explorandi datur opportunitas
ſaepe timidos, omnis animi omniſque
conſilii inopes, pauidos trementes,
videri, ita, vt ſaepe pari leuitate in-
iurias aliis inferant, et illatas non ſine
ſummo dedecore deuorent. Quare
et hoc extra omnem dubitationem po-
ſitum eſſe exiſtimamus, et aliquoties
experti cognoſcimus, illud proter-
uum genus hominum, qui alios, ipſis
longe meliores deſpiciunt, nauci ha-
ben:, petulanter, et ſine vllo argu-
mentę, laceſſunt, ex facili aliorum vi-
ctoria ibi triumphos quaerunt, aliis
ignem, ac certamini materiam ſubdunt,

conflictui praeſunt,, aliorum couſa ſu-
ſcipiunt, pro iis numerata pecunia fer-
rum, manuſque conſerunt, ſicque ani-
mam venalem habent, quique in turpi
hoc negotio omne ſacpe tempus con-
ſumunt, ex eo ſibi victum et lucrum
quaerunt, qui aliis illud Iuuenalis oc-
cinune:

Aude aliquid ſtygiis flammis et carce-

re dignum,

Si vis eſſe aliquis: pietas laudatur et

alget.

Hos inquam, quos ſtolidae et athle-
ticae gloriae magiſtros appellare poſſis,
certo ſtatuendum eſt, quam lon-
giſſime a vera virtute animique ma-
gnitudine, ouam prae ſe ferunt, eſſe
remotos: Dantur tamen quidam, aſt
pauci, qui nefario, et ſaepe ridiculo
furore agitati, omnibus bellum inferre
geſtiunt, illud vero, vt plurimum ad-
modum infeliciter, et cum ignomi-

nia, plagis, vulneribus obruti, perfi-
ciunt, quorum ſpeciem egregie, in il-
la notiſſima Hiſpanorum ſabula, inui-
ctiſſimi herois Domini Quixoti, adum-
bratam legimus. Et ſane hi commi-
ſeratione, quam reprehenſione dignio-
res videntur. Eiusmodi vero deba-
chantium ſcelus, cedendo potius fran-
gendum eſt cordatioribus, quam re-
ſiftendo. De Ariſtippo Philoſopho, a
Diogene Laertio, grauiſſimo autore,
memoriae proditum legimus, eun-
dem, cum iĩpſi quis contumelioſiſſi-
me malediceret, abiiſſe, et cum alter
illum inſequeretur, ac cur fugeret, ſci-
ſcitaretur, quoniam tu, dixit, maledi-
cendi poteſtatem habes, ego non au-
diendi. Omnes qui liberalioris paulo
mentis ſumus, illam nonnullorum de-
lirationem ridemus, qui, vt aliis, in-
primis amaſiunculis, ſe robuſtos, ani-
mo magnos, ac excelſos, illarumque
amore dignos pracbeant, cum ſylue-
ſtribus tauris, valentiſſimis beſtiis, in
arenam deſcendunt, et non ſine ſum-
mo diſcrimine congrediuntur; ſed quae-

ſo, nonne eadem inſania laborant,
qui ad ſrigidam, et ieiunam homi-
nis amentis, aut proteruioris iniuriam
expiandam, aduerſarium, et viribus, er
armorum exercitio valentiorem, ad ar-
ma vocant, cum eo congrediuntur, et
plagas vulneraque in piaculum, et vl-
tionem aceipiunt, vapulant, et de re
ex voluntate, egregieque geſta, glo-
riantur? vt taceam tales ſacpe leuem
ac mentitam, quam inter viliores ho-
mines, rixarum autores, metuunt,
contumeliam vt effugiant, maximis
et grauiſſimis inſamiae fluctibus abri-
pi, ex quibus vix per vitae menſuram
emergere datur. Eo etiam veſanae
virtutis non pauci progrediuntur, vt
ſi forte imprudentia, aut iràcundia,
aut mentis inter pocula alienatione, la-
pſi fuerint, alioſque grauiter offende-
rint, errorem, cuius tamen conſcii
ſunt, acriter defendant, nec ab ipſo,
niſi ſauciati recedant: quam parum ve-
ro haec cum humanitate, aequitate,
rectae rationis vſu, et quam omnes ex-

tollunt, honeſtate conueniat, quilibet
facile perſpicere poterit. fam vero in
tanta rerum dicendarum varietate, ma-
iorem veſtrae A. 0. O. H. patientiaœ
rationem habendam eſſe, quam argu-
mentorum inueniendorum, quibus ne-
fandus ille digladiandi impetus proſli-
gari queat, ego nunc quidem ſentio;
quare ne veſtra in me, quam audiendo
teſtamini voluntate abutar, ad ea tranſeo,

quae a ſacratiſſimis legum diuinarum
interpretibus nobis ex ſacris literis quo-
tidie inculcantur, quae omnibus iis,
quae iam prolata fuerunt, longe di-
gniora, grauiora, et ad perſuadendum,
magis appoſita exiſtunt. Nec moneo
hanc inthumanam lites ferro dirimendi
licentiam, ſanctioribus et ſeueriſimis
legibus, apud nos, alioſque cultiores
populos, eſſe coẽreitam prohibitamque.
Nec vrgeo, quantum rei publicae in-
terſit, vt ſecuritas aduerſus facinoro-
ſorum hominum proteruiorem auda-
ciam crudelitatemque cuſtodiatur,
quam prouinciam aliis concedo, qui
rerum ſacrarum, iurium, ipſius maxi-

me



me eloquentiae, magis conſulti ſunt.
Sed breuiſſimis ſaltem oſtendam, hane
acriorem pugnandi cupiditatem, tune
maxime illiberalem, indecoram, tu-
pem ac ſceleſtam fieri, quando illa
optimi, omnibuſque rebus ornati, ac
honeſtiſſimis artibus erudiendi adole-
ſcentes inſiciuntur. Omnes, et me ta-
cente, cognoſcere arbitror, literarum
cultoribus longe praeſtantiorem, et pro-
pinquiorem, gloriam capeſſendi, viam
eſſc apertam, modo hanc ingredian-
tur, et recte inſiſtant. Quis enim
cordatior illos honores non ſuſpicit
ac veneratur, quos auguſtiores, alio-
rum ſaepe ad inuidiam, ii adipiſcun-
tur, qui literis boniſque artibus con-
ſtantem olim nauauerunt operam?
Nonne bonae indolis morumque com-
poſitorum elegantia, excellentis inge-
nii acumen, perſpectae pietatis, vir-
tutis, induſtriaeque commendatio,
praclarae eruditionis et doctrinae laus;
nonne haec omnia, et ſingula, longe il-
luſtriora ſunt, et ad nominis celebri-
tatem acquirendam magis idonea,

quam bellica virtus, quae ſaepe, niſi
ingenium et prudentia coniuncta ſint,
in gregario milite tanto excellentior eſt,
quo is magis hebes ſtupiduſque fuerit,
et infelicius negligentiusque educatus.
His enim noſtris temporibus bar-
baras, ad Orientem ſitas gentes, phar-
macis, quae homines prorſus amentes
reddunt, ad fortitudinem, in com-
mittendis proeliis concitari, res notiſ-
ſima eſt, vt ſic quis ex eo inferre
poſſit, fortitudinis exſuperantiam, ad
inſaniam procederee. Manſuetiores
ſunt muſae, haud agreſtes, haud fe-
roces, nec illarum artes, elegantio-
rumque literarum ſtudia alio, quam
mitiori, et ad humanitatem in primis
compoſito animo excipi et foueri poſ-
ſunt: Ne prolixior ſim, nolo ad
fingula doctrinarum genera deſcendere,
et fuſius demonſtrare, quam parum
conſona, quam indecora, quam tur-
pis in iis haec athletica ferocitas ſit,
qui ſtudia ſua coeleſtium rerum medi-
cationi, et ſanctiſſimis religionis noſirae

my-



in primis diuinam ſuam originem te-
ſtantur, quod ab illa, ſupra nota-
ta, philoſophorum arrogantia, et
illiberali virtutis heroicae commen-
datione, quam longiſſime recedant.
Nolo oſtendere, quam parum haec
animi impotentia iis conueniat, qui
iurium diſciplinas principali ſtudio
æxercent, non vt legicreparum et ra-
nunculorum vim maximam augeant;
ſed vt res diuinas humanasque, ci-
ves denique, omnesque bonos, contra
ſceleſtorum hominum iniurias de-
fendant. Nec noſtrae medentium
artes hanc inportunam crudelita-

poſtulant. Quamquam

negandum non eſt, ad grauiores
morbos, quando ſalutis cauſy, triſtio-

ra remedia, ferrum et ignis adhi-
benda ſunt, animo paulo duriori
et inexorabili, opus eſſe, quo me-
dicus aegrorum eiularu haud ad
pernicioſam commiſerationem per-
ducatur. Aſt inter hanc, quam in

hominum ſulutem adhibere ſole-
mus, animi ſirmitatem, et ad pe-
ſtiferam illam labem, quam hacte-
nus reprehendi, qua proprium alio-
rumque exitium paratur, maximam
poſitam eſſe diſtantiam omnes cogni-
tum habent. Audio hic obloquen-
tes nonnullos, et in noſtris acade-
miis, inter alios ornatiſſimos iuue-
nes, verſari quosdam nobili gene-
re natos, qui, vt imaginum ſplen-
dorem, generisque claritudinem
tueantur, nouisque honorum incre-
mentis augeant, vitam ad rei mili-
taris vſum componunt, et pacis ar-
tibus animum ad bellicam virtutem
inſtruunt, hos acriorem paulo ani-
mi vigorem decere, iisque, ſi forte
eodem abrepti, contra ſeueriores le-
ges commiſerint, faciliorem veniam
impunitatemque dandam eſſee. Aſt
qui talia loquuntur, falſam ſibi
virtutis perſuaſionem induunt, et ſe
veram fortitudinem prorſus ignora-
re profitentur. Vera enim virtus,

qua



quà bellicae laudes, ſummi illi ho-
nores, triumphi, aliaque victori-
bus debita proemia parantur, non
iniquiori, alios petulanter aggredien-
di libidine, non furioſo arma inſe-
rendi impetu, nòn rigida effreni-
que audacia. non obſtinata pertina-
cia, non moroſa ſuperbia, et omni-
um rerum, ac leuioris offenſiuncu-
lae intolerantia abſoluitur, vt mul-
ti ſibi in animum inducere viden-
tur. Potius res ipſa, et viri, qui
longiori rei militaris vſu, atque exer-
citatione praediti ſunt, teſtantur,
tales à militis officio, et bellicae
virtutis laude, quam longiſſime eſſe
disiunctos. Nolo quidem de hac
caſtrenſi fortitudine diſſerere, cu-
ius et me omnino expertem, pror-
ſusque ignarum lubens profiteor.
At enim vero, quantum coniectu-
ra aſſequi poſſum, non animoſe ſo-
lum et fortiter, ſed et conſidera-
te ac prudenter omnia agere, ni-
hil extimeſcere, nihil, quod ho-

mini



mini accidere poteſt, intoleran-
dum putare, hoſtium irruentium
impetum aequali animo ſuſtinere,
ac propulſare, nulla re perturba-
ri, omnium rerum inopiam, coeli-
que inclementiamm patienter ferre,
imperantibus ad nutum obtempera-
re, ſe in omnibus rebus, arduis ac
leuioribus, ſrenue ac induſtrie ge-
rere, erga victos generoſo, erga
inſontes miſericordi, erga ſocios ae-
quali et compoſito animo eſſe, hae
boni militis partes, hoc officium,
haec fortitudo eſſe videtur De
iis nihil dico, qui in veſtibulis ae-
dium palatinarum vitam conſumen-
dam ſibi. proponunt. Tales enim
in ſummis aularum faſtigiis colloca-
ti, quam toleranter, quam placida
fronte, et vultu belliſſimo omnia
ferre, quantum ſilere, quantum disſi-
mulare debeant, omnibus notum
eſſe arbitror, qui quaſi praetereun-
tes aulicam vitam, vel procul ad-
ſpexerunt.

Manet itaque haee legibus no-
ſiris laus, quibus barbari illi horri-
darum gentium mores proſligantur,
duellorumque inſania exterminatur.
Nec habemus, cur harum prudenter
latarum legum ſeueritatem accuſe-
mus, cum illae ad vitae ſecuritatem,
exiſtimationis integritatem, religio-
nis euſtodiam, publicãe tranquillita-
tis incrementum attineant egregieque
faciant. Virgitii verbis vos hortor
obreſtorque

Ne iuuenes tanta animis adſueſcite

bella,

Neu patriae validas in viſcera verti-

te vires.

Faxit Numen Optimum Maximum,
vt ſub POTENTISSIMI NOSTRI
REGIS auſpiciis, et ſub legum ſapien-
tiſſime latarum praeſidioAcademia flo-
reatet in dies rerum diuinarum reue-

ren-



rentia, legum obſeruantia, diſciplinae
ſanctitate, liberalioris doctrinae abun-
dantia, morum ſuauitate, nouae et
auguſtiſſimae ipſius dignitati fiant ac-
ceſiones. Cum vero hoc a Deo,
communi omnium bonorum fonte,
ſedula inprimis legum diuinarum hu-
manarumque obſeruantia, impetran-
dum videaturr. Leges academiae
noſtrae ſeu ſtatuta, vobis iam a Clariſ-

ſimo, iuriumque peritiſimo Domi-
no Eberhardo, qui academiae no-
ſtrae a ſcriniis eſt, et fidam ac ſtre-
nuam adhibet operam, praelegen-
tur, quas, vt decenti attentione et
reuerentia audiatis, vos, academiae ci-
ues, moneo hortorque.

Hae vero ſunt leges a maioribus
ſancitac, quas ſeruandas vos, acade-
miae ciues, ad nos accedentes, Rectori

promiſiſtis; reuerenter ſinctaeque il-
Iae habendae ſunt, cum omnem,
quam laudauimus, vtilitatem noſtrae
reipublicae impertiantur. Itaque

vos iterum iterumque rogo ac obte-
ſtor, vt id, quod iplurimi veſtrum
hactenus egregie ſecerunt, libidines
refrenetis, voluptates ſpernatis, ira-
cundiam teneatis, mores contra
nonnullorum effrenatam proteruita-
tem cuſtodiatis, debitam erga res
ſacras reuerentiam et Deum Opti-
mum Maximum, pietatem adhibeatis,
liberalium artium literarumque ſtu-
dio ſirenue incumbatis, quae omnia
et vobis, et noſtrae etiam rei pu-
blicae maxime; conducere arbi-
tror.

a

Quod ſupereſt, vos; Academiae
Patres, et Proceres, monendi- eſtis,
vt more ſolenni et antiquo, i; qua-
tuor inclytas nationes diſpartiti, ſuf-
fragia de legendo ſenatu academico
ferati. Cogitetis quaeſo, nobis
opus eſſe, viris grauitaute, Vitae
ſanctimonia, legum rerumque, quaæ
ad Academiam attinent, peritia prae-
ſtantiorum, qui mecum, in his ſi-

multa-



multatibus, tantaque multorum in-
uidia, illam ſtrenue defendant, et
in dies ad maiorem honorem di-

gnitatemque perdu-

cant.

Dixi.

